
				এই পাতাটির মুদ্রণ সংশোধন করা প্রয়োজন। 
পুরুষোত্তম ক্ষেত্ৰ। I\)

বণিকদল ও ছিলেন, তাহারা এখানে শুল্কগ্ৰহণ করিতেন। ব্রিটিশ গভর্ণমেণ্ট ন্যায়পরায়ণ হইয়া তাহ উঠাইয়া দিয়াছিলেন। কিন্তু এখনও সেখানে টেক্স দারোগার ঘর দেদীপ্যমান থাকিয়া হীনমতিত্বের আদর্শ রহিয়াছে। এখনও তথায় হিন্দুধৰ্ম্মবিদ্বেষিগণের বিদ্বেষের চিহ্ন বর্তমান রহিয়াছে। আবার কি পুরীর “Pilgrim tax” হইবে ? বলা যায় না ! যাহা হউক, আঠারনাল হিন্দুদিগের শিল্পনৈপুণ্যের একটী স্থায়ী চিকু। কতশত বর্ষ অতীত হইয়াছে ; মধুমতী নদীর কতশত বর্ষের বর্ষার জলের স্রোত এই আঠারটিী নালায় ঘাত প্ৰতিঘাত করিয়াছে, কতকাল সুৰ্য্যরশ্মি ও বারিবর্ষণ ইহাকে আক্রমণ করিতেছে, কিছুতেই ইহার ক্ষতি করিতে পারে নাই। মুটিয়া (মধুমতী ) নদী এককালে বর্ষায় খুব স্রোতস্বতী হইত এবং পার হইতে যাত্ৰীগণের বিশেষ কষ্ট হইত। জগন্নাথদেবদর্শনাকাজক্ষীদিগের পুৱী গমন পথ সুগম করিবার জন্য রাজা মৎস্যকেশরী ১০৩৮ হইতে ১০৫০ খ্ৰীঃ মধ্যে আঠারনালা নিৰ্ম্মাণ করান। সেকালের পক্ষে ইহার শিল্পনৈপুণ্য এরূপ ছিল যে সাধারণ লোকের বিশ্বাস ছিল যে স্বয়ং বিশ্বকৰ্ম্ম ইহা নিৰ্ম্মাণ করেন। নদীর স্রোত ক্ৰমশঃ মন্দীভূত হইয়াছে কিন্তু আঠারটীি খিলান হিন্দুদিগের পূৰ্ত্তিবিভাগের অক্ষত নিদর্শনস্বরূপ জাজ্জ্বল্যমান রহিয়াছে'। কটক সহরের কাট-জুড়ীর পোস্তা-“Rivetment” যেরূপ কীৰ্ত্তি, যাজপুরের এগারনালা ও পুরীর আঠার নালা ও তদনুরূপ কীৰ্ত্তি। প্রবাদ আছে যে সহস্ৰ নরমুণ্ড প্রোথিত হইয়া আঠারনালা প্রস্তুত হইয়াছিল। সে কথা যে মিথ্যা তাহাতে সন্দেহ হইতে পারে না । অন্যান্য নদীতে সাকো প্ৰস্তুতের সময় এইরূপ নরমুণ্ড স্থাপনের প্রবাদ আছে। বলা বাহুল্য যে আঠারটিী ফোকরাই ( নালাই ) প্ৰস্তর নিৰ্ম্মিত । পাথরগুলি কি মসলায় জোড়া তাহ বলা যায় না। কিন্তু এ পৰ্য্যন্ত একটী খিলানের একটী পাথরও স্থানভ্রষ্ট হয় নাই ।

